
				இப்பக்கம் மெய்ப்பு பார்க்கப்படவில்லை
அரசியல் அதிகாரம் 46

மனம் தூயார்க்கு எச்சம் நன்று ஆகும்; இனம் தூயார்க்கு இல்லை, நன்று ஆகா வினை. 456 மனம் சுத்தமாக உள்ளவர் அடைந்த புகழ், அவருக்கு நன்மை தரும். இனம் சுத்தமாக அமைந்தவருக்கு துன்பம் ஏற்படாது.

மன நலம் மன் உயிர்க்கு ஆக்கம்; இன நலம் எல்லாப் புகழும் தரும். 457 உள்ளத்தில் நன்மை, வாழும் உயிருக்குப் பெருமை தரும் இனத்தின் நன்மை எல்லாப் புகழையும் அளிக்கும்.

மன நலம் நன்கு உடையர் ஆயினும், சான்றோர்க்கு இன நலம் ஏமாப்பு உடைத்து. 458 உள்ளத்தின் நன்மையை உறுதியாகப் பெற்று இருந்தாலும் சான்றோருக்கு, சார்ந்திருக்கும் இனத்தின் நன்மை மேலும் அதிகமான வலிமையைத் தரும்.

மன நலத்தின் ஆகும், மறுமை; மற்று அஃதும் இன நலத்தின் ஏமாப்பு உடைத்து. 459 மனத்தின் நன்மையால் இந்தப் பிறவியில் மட்டும் அல்ல இனி வரும் பிறவியிலும் நன்மை தரும். அதுவும் சார்ந்திருக்கும் இனத்தின் தன்மையால் மேலும் சிறப்பு உண்டாகும்.

நல் இனத்தின் ஊங்கும் துணை இல்லை; தி இனத்தின் அல்லற்படுப்பது உம் இல். 460 நல்ல இனத்தைதவிடச் சிறந்த துணை உலகில் வேறு இல்லை. தீய இனத்தை விடத் துன்பப்படுத்தும் பகையும் இல்லை.

				 இப்பக்கம் கடைசியாக 30 மார்ச்சு 2018, 15:10 மணிக்குத் தொகுக்கப்பட்டது.

